
slacavuarg na tanasan

’esi na Namasia sua tanastn mia. miana “Sanmin siang” kisaun.

minkuo maruun upitu cenana(87), *apui’ian masiraru nganain. sua Namaasia

nganai isi ia, Kanakanavu matanganai. sii Kanakanavu nimu’uru’uru
katanasun nesi. miaa campe ia, sua kisaa “Namaasia” ’inmaamia cakuran
nesi. maca’ivi cu macasu taniara. punganganun cu cakuran mataa ’snai,
Namaasia kisuan kavangvang.

aranai Kaosiung, noo tiain mukusa Namaasia. tia maica Hanciriu,
Kasanpu mataa Siunaa. nakai, miaa minkuo masiun uaru cenana, karua
vuans, aru taniara(98.8.8). nivatu sooraru “Muoraks”.
mirangucCu curu ’wcCany. nNiapunara canumu tanasun Siunaa. ’apitars CU
to’unaa iisua. aravari cu cau. sua nguani ia ’Auria tamna Ta’urung. cucuru
parara’an!

cau kaNamaasia masini 1a, "'una Kanakanavu, Hla’alua, Sumukun,
Paiwan, Rukai, Atayal, ’Amis, mataa Pakisia, Ngaingai.
kangangaan manast ‘una uturu meetusa vangata cau. tisikara in mastaan
kacaua Sumukun. kanaira Kanakanavu, manasw aracan urima msma caul.

iimua, noo arakukunu cau ia, paira "urupaca kari Nakasayana nukai

masiSumukun. kanaira cu cau tavara’s masiKanakanavu. kari mia, ’esi
cu ’apitaru tia ara’akia. cucuru pakaka capungu! mamarang mia paira
maka’uara Kimia, Kipatusua kani kiatuturu kari Kanakanavu. masini na
Minsung kuosiau, Mincien kuosiau, Namaasia kuocung. "una cu
takituturua, ’esi tumatuuturu kimia kari Kanakanavu. cucurua
kacangcangarun kiatuturu!

cecenana “una urucin kaisisi, ka’anmanun mia matipa. nguai sua
“Mikongu’ mataa “Pasikarai”. sua Mikongu ia, kaisisi
matirupangu marivana’s. sua Pasikarai ia, kaisisi cakuaran. sii sua cakaran
ia, apacuvuara karananana marakurapa canumu. pacakuara cau tamna
kukunua.

’apaco’e karananana cuku kaNamaasia cau. nakai maatua kavangvang
tamu’iara. kacaua cau ka’umo’uma ’inia. masini sua umukua cau
maraa ’ituumuru ia, to’'umangg, 'ume, namnam, mamiriki suemitau. ‘una
kavangvang cau mumuks nivanga, mangass, ringking, tammi, tavuss,
siaritungu, natangae mataa taparu. cumacuavuara na tanasan mia, cucuru

macangcangars. ka’ana makai namanamara mapinipini capangs.

